ՀԻՄՆԱՎՈՐՈՒՄ

	Հայաստանի Հանրապետության կառավարության որոշման նախագծի (այսուհետ՝ Նախագիծ) մշակումը պայմանավորված է «Արա Հարությունյանի «Փառք աշխատանքին» («Բանվորի արձան») արձանի հետ կապված ծառայությունների ձեռքբերման նպատակով կազմակերպվելիք երկու փուլով մրցույթի շրջանակներում ձեռքբերվող ծառայությունների պատշաճ որակն ապահովելու կարևորությամբ, ինչպես նաև նշված գործընթացի առանձնահատկություններով:
Առկա իրավիճակը (գործող կարգավորումները). «Հայաստանի ազգային պատկերասրահ» ՊՈԱԿ-ը նախատեսում է  հայտարարել «Արա Հարությունյանի «Փառք աշխատանքին» («Բանվորի արձան») արձանի վերականգնման/ ինստալացիայի նախագծի ստեղծման և տեղադրման» աշխատանքների ձեռքբերման նպատակով մրցույթ: 
Գնումների գործընթացը նախատեսվում է անցկացնել շինարարական աշխատանքների ձեռքբերման բաց մրցույթի ընթացակարգով՝ նախաորակավորման հայտարարության կիրառմամբ, ինչն էլ հանգեցնում է օրինակելի ընթացակարգում որոշակի փոփոխությունների անհրաժեշտության։
· Մրցույթն  անցկացվում է  բյուջեով՝ 80,000,000 ՀՀ դրամ: 
Մասնակիցները պետք է ներկայացնեն միայն տեխնիկական առաջարկ, որը պետք է ներառի՝
-նախագծի կոնցեպտուալ նկարագրություն
-բացատրագրեր և տեքստային բովանդակություն` պետք է ներկայացվի արձանի ստեղծման, տեղադրման, տապալման, հայտնաբերման և վերականգնման պատմությունը (մինչև 10 էջ ծավալով)։
-արձանի վերականգնման/ինստալացիայի էսքիզ՝ ներառյալ տարածքի բարեկարգման առաջարկն ու արձանի տեղադիրքը  տարածքում
	Ակնկալվող նպատակը. Հաշվի առնելով գնման առարկայի առանձնահատկությունները, ինչպես նաև այն հանգամանքը, որ կազմակերպվելիք երկու փուլով մրցույթի անցանկալի վերջնարդյունքն, ըստ էության, կրելու է անվերականգնելի բնույթ՝ նախագծով առաջարկվում է սահմանել նախաորակավորված մասնակցի կողմից ներկայացվող հայտի ապահովման, պայմանագրի և որակավորման ներկայացման այնպիսի պահանջներ, որոնց կիրառումը թույլ կտա հնարավորինս կառավարելի դարձնել գնման գործընթացի մասնակիցների կողմից ոչ պատշաճ որակի ծառայությունների  մատուցման հնարավոր ռիսկերը:
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
[bookmark: _GoBack]«Գնման գործընթացի կազմակերպման առանձնահատկություններ սահմանելու մասին» Հայաստանի Հանրապետության կառավարության որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն. 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:
